
Demokraatit
Att.: Inatsisartuni ilaasortaq Jgrgen-Ole Nyboe Nielsen

Inatsisartut suleriaasianni § 36, imm. 1 naapertorlugu suliaritinniarlutik
utaqgisut allattorsimaffii assigiinngitsut kiisalu napparsimaleratarsinnaa-
nermut sillimasiineq pillugit apeqqutit pillugit.

Asasara Jargen-Ole Nyboe Nielsen

Naalakkersuisut sinnerlugit matumuuna suliaritinniarlutik utaqgisut allattorsimaffii
assigiinngitsut kiisalu napparsimaleratarsinnaanermut sillimmasiineq pillugit
apeqquteqaatitit akissuteqarfigissavakka.

Suliaritinniarlutik utaqqisut allattorsimaffii

Seeqquluuteqarneq peqqutigalugu seeqquusalertinniartut maannakkut ukiut pin-
gasut sisamallu akornanni utaqqisarput. Taamaattorli suliaritittussat marluk 2002-
mili utaqgilerput. November 2008-mi utaqqgisut 201-iupput. Napparsimavegarfimmut
aningaasaliissutit maannakkut atuuttut naapertorlugit naatsorsuutigineqarpoq se-
eqquusalersinniarlutik utaqqisut ukiumut 30-nik amerlisassasut.

Siffialuuteqarneq peqqutigalugu siffiaasalertinniartut maannakkut ukiut marluk pi-
ngasullu akornanni utaqqisarput. November 2008-mi utaqqisut 44-put. Ukiuni tulli-
uttuni tallimani siffiaasalersinniarlutik utaqqisut annikitsumik amerleriarnissaat ili-

magineqarpog.

Seeqqumikkut siffissamikkullu suliaritinniarlutik allatsissimasut ikilisarneqassappata
suliaritinniarlunilu utaqqisarneq sivikillisisarneqassappat, taakkununngaqgissaaq
siunertagartumik suliarinninnissaq pinngitsoorani pilersaarusiornegartariagarpoq,
tamannali maannakkut aningaasaliissutaasimasut iluini naammassinegarsinnaan-
gitsutut nalilerneqarpoq.

Dronning Ingridip Napparsimavissuani pilattaanermut immikkoortortagarfia maaji-

mili 2008-mi peqgissaasunik taartaasartunut atorfigivillugulu aalajangersimasunut
aningaasatigut ilungersunartumik inissisimaneq peqqutigalugu suliaminnik annikil-
lisaalerput. Piffissami massuma pinartogavissumik pilattariaqaleriasaartut kisimik

suliaritittarput.

Qaqugu misissugassanik pilattagassanillu pilersaaruteqarnerit aallarteqginnegar-
sinnaaneranut atatillugu peqqissaasut pisariaqartinnegartut pissarsiarineqarsinnaa-
nerat, taamaasillunilu pilattaasarfimmi pilattaaviit peqqissaasunik inuttalerneqgaqqis-
sinnaanerannut atatillugu apeqqutaavoq, peqqissaasut pisariaqartinneqartut qaqu-
gu pissarsiarineqarsinnaanerat. Taamatut pisoqarnissaa 2009-mi januaarip
naalernerani ilimagineqarpoq. Tamatuma kingorna suliaritinniarluni utaqgisanermut
piffissaq utaqqiffissaq ganoq sivisutigissanersoq nalileruminaatsilerpaa, tassungalu
tunngatillugu aamma sulisogarnikkut pissutsit 2009-p aallartinnerani gqanoq inissisi-
massanersut apeqqutaasussaammat.

Taassuma saniatigut Peqginnissagarfiup iliuusissatut pilersaarutigaa aningaasat
ikinnerit atorlugit peqqinnerulernissaq, inuit sapinngisaq tamaat qanimut suleqatigi-
nissaat kiisalu suliaritinniarlutik allassimasuutigineqartut ikilinissaat. Tassunga ata-
tillugu nukiit sinerissami napparsimavinniittut atorluarnissaat siunertaralugu pilattar-
tittussat/suliaritittussat aammalu medicinerinit nakorsarneqartussat ilaasa sineris-
samut nuunnegarnissaannik iliuusissatut pilersaarummik suliagartogarpoq. Taa-
maasilluni annikitsumik suliaritittussat sinerissamut nuunnerisigut utaqqisut ikili-
neqarsinnaassapput Dronning Ingridillu Napparsimavissuata pilattaasarfiani an-
nertunerusumik pilattartittussat suliarinegarsinnaalaalissapput.

Napparsimaleratarsinnaanermut sillimasiinerit

Naalakkersuisut Peqginnissagarfimmi negeroorutinut atatillugu napparsimasunik
immikkoortitsinissaq kissaatiginngilaat. Taamaattumik napparsimasup siusinner-
sukkut sumi ganorlu nakorsartissimanera/suliaritissimanera apeqqutaatinnegarneq
ajorpoq.

Assersuutigalugu Danmarkimi namminersortunit ingerlanneqartumi napparsi-
mavimmi seeqqumigut suliaritereersimasoq, Kalaallit Nunaanni seeqqumigut sulia-
ritissimasumit allaanerusumik tiguneqarneq ajorlunilu suliarineqarneq ajorpoq. Suli-
aritereernerup kingorna assersuutigalugu sungiusarnerup misissortikkiartoqqittar-
nerullu tungaasigut nakorsartittut/suliaritittut assigiimmik pineqartarput. Tassa
imaappoq, innuttaasut namminneerlutik napparsimaleratarsinnaanermut sillimma-
sersimasut, innuttaasunit nammineerlutik napparsimaleratarsinnaanerminnut sillim-
masersimasunit allaanerusumik pineqarneq ajorput, taakkualu Kalaallit Nunaanni
nunanilu allani kalaallit peqginnissaqarfiata neqeroorutaannik akuersinissaminnut
pisinnaatitaaffeqarput.

Inussiarnersumik inuulluagqusillunga

Naja Petersen

